
Rezime/Abstract

Izgradnja naselja na tlu današnje Bosne i Hercegovine imala je svoj višestoljetni kontinuitet. Tokom blizu šest stoljeća
rimske uprave na bosanskohercegovačkim prostorima, osnovan je veliki broj novih, antičkih naselja, pretežno urbanog tipa,
koja se svojom lokacijom, imenom ili naseobinskom tradicijom najčešće vežu za starija, predrimska, odnosno epihorska
naselja. Nakon opširnog osvrta na opće prilike na bosanskohercegovačkim prostorima u rimsko doba, odnosno
prezentiranja osnovnih podataka o rimskim osvajanjima i uspostavi provincijalne uprave na prostoru današnje Bosne i
Hercegovine, te o ključnim posljedicama rimskih osvajanja i glavnim tekovinama antičke kulture i civilizacije koje su ovdje
zaživjele, opširno se razmatra problematika antičkih naselja na tlu današnje Bosne i Hercegovine. Prikazana su i objašnjeni
veza i kontinuitet između rimskih urbanih naselja i ranijih, epihorskih, zatim proces urbanizacije i municipalizacije prostora
današnje Bosne i Hercegovine, tipologija i vrste antičkih naselja, te njihov urbano-prostorni raspored i arhitektura.
Naposlijtku, razmotrene su glavne karakteristike razdoblja pozne faze kasne antike, u kome, uslijed različitih uzroka, dolazi
do prekida u kontinuitetu izgradnje naselja, odnosno do života rimske kulture i civilizacije uopće.

